
Communicaziun da media 

 
Giuvens Grischuns s’engaschan a Berna per la giuventetgna da muntogna 

Dus representants giuvenils dallas vischnauncas Lumnezia e Stussavgia han priu part 
ils 11 da matg 2019 a Berna al forum da giuventetgna da SAB (Schweizerische 
Arbeitsgemeinschaft für die Berggebiete). A caschun da quei forum han giuvenils da 
vischnauncas muntagnardas da l’entira Svizra priu part. Ils giuvenils ensemen cun lur 
vischnauncas vulan frenar la depopulaziun ella muntogna. Per quei engaschi han els 
retschiert dalla SAB il label „Jugendfreundliche Bergdörfer“.   

La situaziun ellas regiuns da muntogna ei alarmonta ell’entira Svizra: scolas serradas, la 
purschida da sentupadas e gastronomia van anavos, las fatschentas svaneschan els centers. 
Las vischnauncas reageschan ed a Berna han ils giuvenils discussiunau sur da success, 
strategias per sligiaziuns e perspectivas pil futur.  

Mesiras effectivas sco per exempel lavur per giuvenils, bus da notg, promoziun edifezis 
da habitar 

Grazia al stedi dialog denter l’instituziun „Jugendfreundliche Bergdörfer“ e lur vischnauncas 
eis ei gia vegniu priu empremas mesiras era el Grischun: Meglieras colligiaziuns da traffic per 
la giuventetgna (bus da notg per sortida), assistenza d’affons per geniturs che lavuran, locals 
da sentupadas per giuvenils, dapli purschidas da plazzas da lavur, transformaziuns d’edifecis 
vegls en favoreivlas habitaziuns etc. Grazia al label hagi la lavur dalla giuventetgna survegniu 
ina nova muntada ed impurtonza, menziunescha dunna Elisabeth Lorez, representanta dalla 
vischnaunca Lumnezia; “plinavon motivescha ei nus da sviluppar vinavon nies engaschi per 
nossa giuventetgna e famiglias” 

Scumiada da strategias per sligiaziuns 

Al forum stattan buca las sfidas, mobein las sligiaziuns dallas vischnauncas el center. “La 
Stussavgia ha gia realisau il post da lavur per giuvenils sco era il local da giuventetgna”, gi 
Nadja Messmer dalla Stussavgia, “el local da giuventetgna vegn ei tgirau contacts enteifer la 
vallada, aschia crescha il giavisch da restar ni turnar ella Stussavgia”.  

“Il forum da giuvenils dat la pusseivladad da segidar ed emprender in da l’auter cun brattar 
experienzas denter las vischnauncas muntagnardas“, constatescha Moreno Donato, president 
dil forum. 

Suenter il forum tuornan ils commembers anavos en lur vischnauncas cun nova motivaziun ed 
ideas. Exempels positivs ord autras vischnauncas porschan motivaziun da s’engaschar per 
concretas mesiras per la patria. 

  

 

 

Per ulteriur sclariment: 

• Elisabeth Lorez, Lumnezia, 078 764 68 24 

• Thomas Buchli, Stussavgia, 079 776 37 56 



 

 

 

 
 
 

Ulteriuras informaziuns tier il Label «Jugendfreundliche Bergdörfer»: 
www.jugend-im-berggebiet.ch 
 
 

 
 
 
Translaturs: Moreno Donato (president forum) e Sabrina Cabalzar (commembra forum).  

Sur dil label  «Jugendfreundliche Bergdörfer»  

Il label «Jugendfreundliche Bergdörfer» undrescha vischnauncas muntagnardas 
che s’engaschan per la giuventetgna en la muntogna. La giuventetgna da quellas 
vischnauncas formescha el forum da giuventetgna da SAB lur agen futur e 
sustegn aschia las regiuns da muntogna e sa frenar la depopulaziun a liunga 
vesta. 
Informaziuns: www.sab.ch. 

http://www.jugend-im-berggebiet.ch/
http://www.sab.ch/

